
Pworous Auchea: Ekisano Nomw non Otuotun Kar Watte Nein Petewon me Ira
· Oukuku ewe fansoun ka nomw nukun imw.
· Aramas mei urir semwmwenin fonupwpwo ika ammat, chinap, me semirit a mecheres ngenir ar repwe semwmwen watte seni otuotun kar mei watte nein petewon me ira. Are pwe ew otuot a manuun non fansoun mwochomwoch, iwe ekkewe aramas mei nomw non ekkei  kinikinin mwiich minne mei mecheres ar repwe semwmwen, repwe kupacheno neimw. Are pwe epwe tufich, iwe ra tongeni aea ew mwesinnen enimenima asepwan ren ar repwe nimeti nimengngaw seni ewe asepwan.  Are pwe a wor nuku pwe ewe otuot epwe sopwosopw tori napeseni ruu raan, iwe su seni ena neni tori an epwe nimenimochchuno ewe otuot epwe ew anemurinno ren eppeti ewe inis seni samau. 
· Are pwe mei uruk mwi, pwan ekkoch semwmwenin ammat, ika semwmwenin founupwpwo, fiti ewe ourour seni noumw ewe doctor fan iten safei me omw ewe otootun tumwunu inis seni samau.Kokkori noumw ewe doctor ika pwe ekkewe esissinen samau a ngaweno.
· Kosapw epinukunuku ekkewe mesemesen eppeti toopw ren an epwe tumwunuk seni samau. Taropwen “ekinamwmwe” ika mesemesen eppeti “toopw” ra sou wor non ekkewe sitowa, hardware, ra eppeti ekkewe nimengngaw mei watte, awewe ren piin nemwon ngerenger. Ekkei mesemes resapw tongeni eppeti otuot seni omw kewe ammat. Ew mesemes itan “N95”, are pwe epwe pwung mesemesan, iwe a tongeni awora eppet seni nimengngaw.
· Etino ren Oregonsmoke.blogspot.com fan iten pworous mei minafo ren pochokkunen me tumwunun inis fan iten nimengngawen asepwan me met efeiengngawen.  A wor ren Oregon Smoke Blog pworous seni ekkewe ofes me mwiich mei aninnis ne kunueno watten kar nein petewon me ira. 
· Are pwe mei wor chon erenuk omw kopwe kupacheno neimw, iwe kopwe nomw non imw me tumwunu pwe ewe asepwan non imw epwe nimenimoch non ukukun met mei tufich. Tumwunu pwe asamwmwacho me asamenap repwe kesip chinon chok are pwe a men pwichikkar nukun.
· Mei naaf mwongo me safei non an esapw it non fite raan. Ekisano farain me epwichipwich mwongo. Ei a tongeni anapano nimengngaw non asepwan me non imw.
· [bookmark: _GoBack]Kosapw angang weires me taiso nukun. Kosapw angeta are pwe en mei nomw non otuotun kar. Ekkewe mei pichino a pachenong chon kunukun ekkei me chon angang non fansoun osukosuk atapwanapwan, ekkewe minne mei kaeo ngeni ar repwe angang non neni mei efeiengngaw.
· Kosapw unteng nupwen fansoun mei tufich. Are pwe epwe namwot, assai ewe air conditioner nge epwe nomw  won “recycle” ika “re-circulate.” Ei epwe eppeti an esapw kusunong asepwan mei otuot non ewe toraku.
· Oukuku omw kopwe nomw nein chon uun supwa. Ei a men weweoch iteiten fansoun meinisin. Nupwen fansoun otuotun kar mei watte nein petewon me ira a manuun, iwe a tongeni napeno efeiengngaw. Kopwe oukuku omw nomw nein ir me ruoch.

